[bookmark: _GoBack]MİLLİ ELMLƏR AKADEMİYASINDA ŞƏBƏKƏ
KİTABXANALARININ YARANMASI VƏ İNKİŞAFI

    
    A.Məmmədova, Ş.İslamova
    
    1923 –cü ildə N.Nərimanovun təşəbbüsü ilə yaranan Azərbaycanı Tədqiq və Tətəbbö Cəmiyyəti öz fəaliyyətilə respublikamızda bir sıra qabaqcıl elmlərin yaranmasına və inkişafına təkan vermişdir. 1932 –ci ilin sonlarında Azərbaycan Respublikasının ərazisində 30 –dan artıq elmi müəssisə, 10 – dan artıq ali tədris müəssisəsi fəaliyyət göstərirdi ki, respublikanın təxminən bütün rayonlarında onların 39 elmi təcrübə stansiyaları mövcud idi. Bu dövrdə 800 – dən artıq elmi işçi (o cümlədən 87 professor və 138 dosent) çalışırdı. Bunun nəticəsidir ki, Azərbaycanda elmin bütün sahələrinin tədricən yaranması və inkişafı elmi kitabxanalar şəbəkəsinin təşkili üçün də zəmin hazırladı və artıq 1936 –cı ildə Elmi-tədqiqat idarələri nəzdində ilk, aşağıdakı iki sahəvi kitabxana yaradıldı:
    1. Botanika İnstitutu nəzdində 
    2. Ədəbiyyat və Dil İnstitutu nəzdində.
    SSRİ EA – nın Azərbaycan filialının Mərkəzi Kitabxanasından ayrılan ixtisas ədəbiyyatından başqa 1936 –cı ilin yarım ili ərzində Botanika İnstitutu nəzdindəki kitabxana 500, Ədəbiyyat və Dil İnstitutu nəzdindəki kitabxana isə 350 nüsxə yeni ədəbiyyatla zənginləşdirilmişdir. Həmçinin, 1936 –cı ildə Tarix, Arxeologiya və Etnoqrafiya İnstitutu nəzdində 600 nüsxədən ibarət kitabxana təşkil olunmuşdu ki, buraya da Mərkəzi Kitabxanadan Bakı və onun rayonlarının tarixinə aid 290 nüsxə qiymətli kitab verilmişdi. 
    Elə həmin ildə də Kimya laboratoriyası yaranmışdı və orada 600 nüsxə kitab var idi.
    1936–cı ildə Azərbaycan Dövlət Muzeyi Teatr və İncəsənət Muzeylərinə ayrıldı və onlar Xalq Maarif Komissarlığından alınıb SSRİ EA–nın Azərbaycan filialına təhkim edildi. 
    Respublikada kitabxana şəbəkəsi və onların kitab fondları ilbəil sürətlə artırdı. Artıq 1938 –ci ilin 1 yanvarından aşağıdakı sahəvi kitabxanalar fəaliyyət göstərirdi :
    – coğrafiya (Coğrafiya bölməsi nəzdində)
    – geologiya (Geologiya bölməsi nəzdində)
    – zoologiya (Zoologiya institutu nəzdində)
    – texnika (Energetika bölməsi nəzdində). 
    1938 –ci ildə Kimya, Fizika və Din əleyhinə adlı xüsusi kitabxanalar yaranmaq ərəfəsində idi. 
    1941 –ci il yanvarın 18 –də SSRİ EA–nın Azərbaycan filialının ETİ–ləri nəzdində artıq 15 kitabxana fəaliyyət göstərirdi. Aşağıdakı cədvəldə 1935–1940–cı illərdə Azərbaycanda elmi–tədqiqat idarələrinin və onların kitabxanalarının siyahısı təqdim edilir:


	№
	Елми идарялярин
няздиндя китабхана
	Ц н в а н л а р ы

	1.
	Кимйа Институту
	Коммунист кцч. 10.

	2.
	Ботаника Институту
	Люкбатан шоссеси

	3.
	Зоолоэийа Институту
	Йефим Саратов кцч. 9.

	4.
	Енерэетика Институту
	28 Апрел кцч. 8.

	5. 
	Ядябиййат вя Дил Институту
	Краснайа кцч. 4.

	6. 
	Тарих, археолоэийа вя етнографийа Институту
	Малыэин кцч. 4.

	7.
	Эеолоэийа Институту
	Коммунист кцч. 10.

	8.
	Лцьят Институту
	6 –ъы Коммунист дюнэяси.

	9.
	Тябиятшцнаслыг – тарих музейи
	Малыэин кцч. 4.

	10.
	Азярбайъан халгларынын тарихи музейи
	Малыэин кцч. 4.

	11.
	Дин тарихи музейи
	Ичяри шящяр. Хан сарайы.

	12. 
	Физика бюлмяси
	Коммунист кцч. 10.

	13.
	Игтисадиййат бюлмяси 
	Коммунист кцч. 10.

	14.
	Торпагшцнаслыг бюлмяси
	Коммунист кцч. 10.

	15.
	Ъоьрафийа бюлмяси
	Коммунист кцч. 10.[footnoteRef:1] [1:  Азярб. ССР ЕА Архиви, Ф. 5, сийащы 1, гуту 32, вяряг 2.] 




     Böyük Vətən müharibəsi zamanı Azərbaycanın bütün elmi –tədqiqat idarələri öz fəaliyyətlərini müdafiə sənayesinin inkişafına yönəltdilər. Müharibə kitabxanaların da normal fəaliyyətini pozdu. İnstitutlar və bölmələr nəzdində təşkil olunmuş sahəvi kitabxanalar öz fəaliyyətlərini SSRİ EA–nın Azərbaycan filialının Mərkəzi Kitabxanası ilə birləşdirmək məcburiyyətində qaldılar. Belə ki, Mərkəzi Kitabxana sahəvi kitabxanaların komplektləşdirilməsi ilə bağlı bütün işləri öz vəsaiti hesabına yerinə yetirir, kitabxanaçılıq məsələləri ilə bağlı yeniliklərin tətbiqinə metodiki rəhbərlik göstərir, onların hesabatlarına nəzarət edir və ümumiləşdirir. Bu baxımdan təkcə 1943 –cü ildə Mərkəzi Kitabxana tərəfindən sahəvi kitabxanalara 4802 nüsxə ədəbiyyat alınmışdı ki, bunların içərisində rus dilində 2159 nüsxə kitab, 1388 nüsxə jurnal, 441 nüsxə Qərbi Avropa dillərində jurnal, 814 nüsxə Azərbaycan və Şərq dillərində kitab var idi.
    1943 –cü ildə kitab verilişi 16129 nüsxə olmuşdu. 
    Müharibə dövrünün bütün çətinliklərinə baxmayaraq Azərbaycanda elmi fikirlər sürətlə inkişaf edirdi və bu, SSRİ EA –nın Azərbaycan filialında müəyyən struktur dəyişikliklər edilməsinin vacibliyini qarşıya qoyurdu. Bu dövrdə SSRİ EA –nın Azərbaycan filialının prezidenti olan H.N.Hüseynov Azərbaycanda elmin hərtərəfli inkişaf etməsinə xüsusi diqqət yetirirdi. 1942 –ci ildə Coğrafiya və İqtisadiyyat bölmələri birləşərək EA –nın İqtisadiyyat və Coğrafiya bölməsinə çevrildi. Riyaziyyat elmlərinin ilkin inkişafı ilə bağlı olaraq yenə həmin ildə Fizika bölməsi nəzdində Nəzəri fizika və riyaziyyat bölməsi yarandı. 
    1944 –cü ilin aprelində Fizika bölməsi bazası əsasında Fizika İnstitutu və Riyaziyyat bölməsi yaradıldı. 
    Torpaqşünaslıq bölməsi bazası əsasında Torpaqşünaslıq və Aqrokimya İnstitutu yaradıldı. Yenə həmin ildə Fəlsəfə və İncəsənət bölmələri yarandı. 
    Yeni yaranmış elmi idarələr az müddətdə çox məhsuldar işləməyə başladılar. H.Hüseynov, A.O.Makolevskinin elmi əsərləri fəlsəfə elmində, Üzeyir Hacıbəyovun «Azərbaycan xalq musiqisi haqqında» adlı tədqiqat əsəri incəsənət aləmində çox böyük müvəffəqiyyət idi.
    1944–cü ilin aprelində SSRİ EA–nın prezidenti V.L.Komarovun Bakıya gəlməsi və onun Azərbaycan elmindəki nailiyyətlər ilə yaxından tanış olması belə bir qiymətə layiq görüldü ki, artıq Azərbaycanda müstəqil Elmlər Akademiyasının yaranması vaxtı çatmışdır. 
    1945 –ci ilin yazında Böyük Vətən müharibəsinin qurtarması və Azərbaycanda Sovet dövlətinin yaranmasının 25 illiyi ərəfəsində Azərbaycan xalqı özünün daha bir bayramını–Ən yüksək elmi müəssisə olan Azərbaycan SSR Elmlər Akademiyasının yaranmasını qeyd edirdi.
    Azərbaycanda Elmlər Akademiyasının yaranması Azərbaycan xalqının 25 il ərzində elm, mədəniyyət və iqtisadiyyat sahəsində qazandığı böyük nailiyyətlərin nəticəsi idi.
    Azərbaycan Elmlər Akademiyasının ilk həqiqi üzvlüyünə elm və mədəniyyətin ən görkəmli nümayəndələri–Y.Q.Məmmədəliyev, Ş.A.Əzizbəyov, A.A.Əlizadə, M.Ə.Qaşqay, İ.Q.Esman, M.A.Mirqası-mov, M.A.Topçubaşov, A.A.Qrossqeym, İ.İ.Şirokoqorov, H.N.Hüsey- nov, A.O.Makolevski, Səməd Vurğun Vəkilov, Mirzə İbrahimov, S.A.Dadaşov, M.A.Hüseynov – seçilmişdilər.
    Azərbaycan Elmlər Akademiyasının əsas vəzifəsi nəzəri və tətbiqi elm və texnikanın səviyyəsini yüksəltmək, dünya elm və texnikasının nailiyyətlərindən istifadə edərək onları daha da inkişaf etdirmək və bunların respublikamızın qüdrətinin artırılmasına köməkliyini təşkil etməkdən ibarət idi.
    Azərbaycan alimləri başa düşürdülər ki, xalq təsərrüfatını bərpa etmək və yeni-yeni nailiyyətlər qazanmaq elmin inkişafına nail olmadan mümkün deyil. Bu cür nəhəng vəzifələrin yerinə yetirilməsinə Azərb. EA kitabxanaları dəqiq təşkil edilmiş işi ilə çox böyük kömək edirdi.
    Azərbaycan EA –nın Mərkəzi Kitabxanası sahəvi kitabxanalar arasında aparıcı rol oynayırdı. Onun bütün iş prosesləri Elmlər Akademiyası əməkdaşlarının və onun tərkibinə daxil olan bütün idarələrinin sorğularına uyğun idi.
    Dünya elminin bütün nailiyyətlərilə alimləri tanış etmək üçün EA –nın kitabxanalarında bütün elmi ədəbiyyatın toplanması vacib idi. Bu baxımdan komplektləşdirmənin tematik planı EA institutlarının tədqiq etdikləri mövzular üzrə tərtib edilirdi.
    Sahəvi kitabxanalar isə mənsub olduğu elmi idarələrin elmi-tədqiqiat mövzuları ilə bağlı ədəbiyyatı komplektləşdirirdi. 1946 –cı ildə fəaliyyətdə olan 15 sahəvi kitabxanadan başqa daha 3 kitabxana – Fizika və Riyaziyyat, Neft və Eksperimental Tibb institutları nəzdində təşkil edildi. 
    Kənd təsərrüfatı elmlərinin inkişafı üçün Kirovabad, Naxçıvan, Stepanakert, Lənkəran, Zaqatala və başqa yerlərdə Azərb. EA –nın bazaları yaradıldı. Bu bazalarda EA-nın Mərkəzi Elmi Kitabxanasından kənd təsərrüfatına aid çoxlu ədəbiyyat göndərilmişdi. Məsələn, təkcə Naxçıvan Elmi bazasında kitabxananın yaradılması üçün 1000 nüsxə ədəbiyyat göndərilmişdi.
    Qeyd etmək lazımdır ki, müharibədən sonrakı dövrdə də Azərbaycan EA-nın Mərkəzi Kitabxanası sahəvi kitabxanalar üzərində təşkilati-metodiki işləri həyata keçirirdi. İnzibati cəhətdən isə sahəvi kitabxanalar bilavasitə nəzdində olduqları idarələrin müdiriyyətinə tabe idilər. Belə ki, Mərkəzi Kitabxana sahəvi kitabxana üçün işçi ştatı tərtib edir, onlara kredit ayırır, alınmış ədəbiyyatın siyahısını təsdiq edir, maliyyə məsələlərinə nəzarət edir. Dövri mətbuata illik abunəni təşkil edir, metodiki göstərişlər verir, işçilərin ixtisaslarını artırmaq üçün kitabxanaşünaslıq və biblioqrafiya üzrə seminarlar keçirir və onların hesabatlarını ümumiləşdirir. 
    Beləliklə, Azərb. EA Mərkəzi Kitabxanası bilavasitə oxuculara xidmət edir və akademiya kitabxanalarının işini birləşdirir. 
    Elm və mədəniyyətin sürətlə inkişafı elmi informasiyanın təşkilinin yaxşılaşdırılmasını bir vəzifə kimi qarşıya qoyurdu. Əsas məsələ ondan ibarət idi ki, müəyyən ixtisas üzrə elmi işçiyə ancaq ona lazım olan konkret ədəbiyyat seçilsin. Bu baxımdan nəzərdə tutulurdu ki, hər bir kitabxananın fondunda ancaq oxucu sorğularına uyğun gələn ədəbiyyat saxlansın. Bununla əlaqədar olaraq elmi kitabxanaların rolu artırdı. Qarşıda duran vəzifələrin layiqincə yerinə yetirlməsi üçün hər şeydən əvvəl kitabxanalara pul vəsaitinin artırılması lazım idi. Odur ki, Azərb. EA Rəyasət Heyəti Mərkəzi Kitabxanaya müstəqil balans ayırdı və ona bu vəsaitdən sərbəst surətdə istifadə etmək hüququ verdi. Belə ki, 1956-cı ildə Azərb. EA Rəyasət Heyəti ədəbiyyatın alınması üçün 1955-ci ildəki 153 min rubl əvəzinə 280 min rubl pul ayırdı. Bundan başqa xarici ədəbiyyatın, SSRİ EA Elmi İnformasiya İnstitutunun çap məhsullarını almaq və beynəlxalq kitab mübadiləsi aparmaq üçün daha 190 min rubl vəsait verdi. Beləliklə, 1955-ci ildəkinə nisbətən 1956-cı ildə kitabxanaya üç dəfə artıq – 470 min rubl vəsait ayrıldı. 
    1956-cı ilin III rübündə Azərb. EA Prezidentinin sərəncamı əsasında Mərkəzi Kitabxanadakı tibb ədəbiyyatı (5000 nüsxə) Fiziologiya bölməsinə verildi. Bundan başqa Mərkəzi Kitabxana Fiziologiya bölməsində yaranmış yeni kitabxanaya öz fondundan daha 6500 nüsxə ədəbiyyat ayırdı. 
    Kənd Təsərrüfatı İnstitutunun ləğv edilməsilə bağlı olaraq onun kitabxanasındakı ədəbiyyat müvafiq olaraq Torpaqşünaslıq və Aqrokimya İnstitutu ilə İqtisadiyyat İnstitutu nəzdindəki kitabxanalar arasında bölüşdürüldü.
    Elmin müxtəlif istiqamətlərindəki nailiyyətlər 1956-1958-ci illərdə də Azərb. EA-da bir sıra yeni elmi-tədqiqat idarələrinin yaranmasına səbəb oldu. Belə ki, 1956-cı ildə Astrofizika, Fiziologiya, Genetika və Seleksiya bölmələri yarandı.
    1958-ci ildə müvafiq bölmənin bazası əsasında Genetika və Seleksiya İnstitutu, 1959-cu ildə isə Kitabxana yarandı.
    Şərqşünaslıq İnstitutunun yaranması da bu illərə təsadıf edir. 1957-ci ildə Astrofizika bölməsi nəzdində kitabxana yaradıldı. 1959-cu ildə Astrofizika bölməsinin bazası əsasında Şamaxı Astrofizika Rəsədxanası yaradıldı.
    1958-ci ildə Mərkəzi Kitabxanadan fondun dövri mətbuat və bədii ədəbiyyat hissələrindəki dublet nüsxələr profilə uyğun olaraq yeni yaranmış kitabxanalara paylandı. Beləliklə, 1 yanvar 1959-cu il tarixində 350000 nüsxə kitab fonduna malik olan 19 institut kitabxanaları fəaliyyət göstərirdi. Bu kitabxanalar oxuculara aşağıdakı forma və metodlarla xidmət edirdi:
    1. Vətənimizin və xarici ölkələrin ən yeni sahəvi ədəbiyyatı haqqında informasiya (bülletenlərin çıxarılması, sərgilərin keçirilməsi, fərdi biblioqrafik informasiya və s.) verilməsi.
    2. Oxucuların, idarə və təşkilatların sorğuları əsasında xüsusi biblioqrafik arayışların tərtib edilməsi.
    3. Sahəvi ədəbiyyat haqqında kataloqların və biblioqrafik göstəricilərin tərtib edilməsi və s. 
    Kitabxana işinin böyük siyasi, ideoloji əhəmiyyətinin artdığını nəzərə alaraq 1959-cu ilin 22 sentyabrında Sov. İKP MK «Ölkədə kitabxana işinin vəziyyəti və onu yaxşılaşdırmaq tədbirləri haqqında» adlı xüsusi qərar qəbul etdi. Qərarda göstərilir ki, «Kitabxanaların başlıca vəzifəsi XXI partiya qurultayının tarixi qərarlarını təbliğ etməkdən, Kommunist partiyasının və Sovet hökumətinin siyasətini və qərarlarını izah etməkdən, sovet adamlarının tərbiyə edilməsində və onların kommunist şüurluluğunun, mədəni-texniki səviyyəsinin yüksəldilməsində partiyaya və dövlətə fəal yardım göstərməkdən ibarətdir.
    «… Kitab təbliği daha da genişləndirilməli, kitab fondlarının sərvətləri daha geniş surətdə aşkara çıxarılmalı və ondan daha yaxşı istifadə edilməli, bütün vətəndaşların…, ondan əməli surətdə istifadə etməsi üçün əlverişli şərait yaradılmalı, kitab seçməkdə və kitab üzərində müstəqil işləməkdə oxuculara konkret surətdə işgüzar yardım göstərilməlidir». 
    Bu qərar kitabxanaların fəaliyyətinin xeyli canlanmasına, zəhmətkeşlərin kommunist tərbiyəsi ruhunda yetişdirilməsində kitabxanaların rolunun daha da artmasına təkan verdi.
    Elmi-tədqiqat idarələri kitabxanalarına bu qərardan irəli sürülən tələblərə uyğun olaraq yeni iş formalarının tətbiq edilməsi məsələləri qarşıya çıxdı. Bu baxımdan kitabxanaların əsas vəzifəsi günbəgün artmaqda olan ədəbiyyatın içərisindən tez müddət ərzində ancaq oxucuya lazım olanları tapıb çatdırmaqdan ibarətdir. Bu vəzifənin həyata keçirilməsinə iki yolla nail olmaq mümkün hesab edildi:
    1. Kitabxana fondundan açıq rəf üsulu ilə istifadə etmək.
    2. Elə bir məlumat-biblioqrafiya apparatı yaratmaq ki, o, oxucuları maraqlandıran ədəbiyyat haqqında informasiyanı tam, bütövlükdə verə bilsin.
    Azərb. EA Mərkəzi Kitabxanada «Ölkədə kitabxana işinin vəziyyəti və onu yaxşılaşdırmaq tədbirləri haqqında» adlı qərardan irəli gələn tədbirləri əlverişli surətdə həyata keçirmək məqsədilə kitabxanaşünaslıq və biblioqrafiya sahəsində elmi-tədqiqat işlərinin genişləndirilməsinə və inkişaf etdirilməsinə başlandı. Ölkəmizin müxtəlif guşələrində bu qərardan irəli gələn vəzifələrin həllinə həsr edilmiş müxtəlif konfrans, seminar və sessiyalarda Mərkəzi Kitabxananın əməkdaşları yaxından iştarik edirdilər. Belə bir tədbirlərdən biri də 1959-cu ilin axırlarında Azərb. EA Mərkəzi Kitabxanası ilə Mədəniyyət Nazirliyinin Mədəni-Maarif İdarəsinin birgə keçirdiyi Kitabxanaşünsalıq və biblioqrafiya üzrə Respublika elmi sessiyası idi. Burada MK-nın direktoru, dosent Nazim Fərrux oğlu Axundov «Sov. İKP MK-nın və Azərb. KP MK-nın kitabxana işinin yaxşılaşdırılması haqqındakı qərarlarına uyğun olaraq elmi kitabxanaların işlərinin yenidən qurulması» adlı məruzə ilə çıxış etmişdir.
    Mərkəzi Kitabxananın başqa əməkdaşlarının çıxışları – «Azərb. SSR-nin elmi kitabxanalarının komplektləşdirilməsinin bəzi məsələləri» (E.A. Slyusorenko), «Azərbaycanda elm-fundamental biblioqrafiyanın tərtibinin prinsipləri və məsələləri» (T.D. Hacıyeva) və s. Böyük maraqla qarşılanmışdır. 
    Xalq təsərrüfatının sürətlə inkişafı, bir çox müəssisələrin kökündən dəyişdirilməsi, yeni texnikanın tətbiqi, kadrların artımı elmi kitabxanalar şəbəkəsinin gələcəkdə daha da inkişaf etdirilməsinin vacibl iyini irəli sürürdü. Kitabxana şəbəkəsinin artımı respublikamızda elmi-tədqiqat idarələrinin sayını durmadan artırırdı.
    1959-cu ildə Azərb. EA-da bölmələr təşkil edildi. Bu bölmələrin tərkibinə adlarına uyğun istiqamətlərdə elmi-tədqiqatlar aparan idarələr daxil idi. Beləliklə, Azərb. EA-da «Kimya elmləri», «Fizika-riyaziyyat və texniki elmlər», «Geologiya elmləri və neft», «Biologiya və tibb elmləri», «İctimai elmlər» bölmələri yarandı.
    Sov. İKP MK-nın və SSRİ Nazirlər Sovetinin müvafiq olaraq 23 iyun 1958-ci və 1959-cu illərdəki qərarları əsasında Azərb. EA-nın tərkibində Neft-kimya üzrə SSRİ-də ən böyük elmi mərkəz – Neft-kimya Prosesləri İnstitutu yarandı. 1960-cı ildə isə Neft İnstitutunun Kitabxanası Neft-kimya Prosesləri İnstitunun Kitabxanasına çevrildi. 
    Yenə 1959-cu ildə Fizika və Riyaziyyat İnstitutu iki müstəqil institututa–Fizika İnstitutu və Mexanika-Riyaziyyat İnstitutuna çevrildi. Fizika-Riyaziyyat İnstitutu nəzdindəki sahəvi kitabxananın fondu profilə uyğun olaraq bu iki institut kitabxanaları arasında bölüşdürüldü.
    Neftçıxarma sənayesinin əsas məsələlərinə həsr edilmiş elmi-tədqiqat işlərinin daha da inkişaf etdirilməsi üçün 1960-cı ildə Azərb. EA-nın nəzdində «Neft-qaz» yataqlarının işlənməsi İnstitutu və onun sahəvi kitabxanası yaradıldı.
    Riyazi hesablama və hesablama texnikası sahəsində işlərin daha da gücləndirilməsinin vacibliyini nəzərə alaraq EA-nın qarşısında xalq təsərrüfatının müxtəlif sahəlirndə müasir hesablama texnikasının tətbiq edilməsi məsələləri dururdu. Bunu nəzərə alaraq 1959-cu ildə Azərbaycan EA Hesablama mərkəzi təşkil edildi. 1961-ci ildə orada sahəvi kitabxana yaradıldı.
    1965-ci ildə həmin kitabxana Kibernetika İnstitutunun kitabxanasına çevrildi.
    1962-ci ilin aprelində Azərbaycanın kitabxana işçilərinin I qurultayı oldu. Burada respublika kitabxanalarının fəaliyyəti analiz edildi və onun günün tələbi ilə bağlı gələcək iş formaları müəyyənləşdirildi. 
    Qurultayda Respublikanın müxtəlif tipli kitabxanalarından 450 nəfər iştirak edirdi. Burada Azərb. EA MK-nın direktoru N.F.Axundov «Azərbaycan kitabxanaları arasında əlaqələndirmə məsələləri» adlı geniş məruzə ilə çıxış etdi.
    Qurultayın nəticələri haqqında MK-nın əməkdaşı R.Ə.Kazımov çıxış etdi. 
    1963-cü il aprelin 11-də Sov.İKP MK-nın və SSRİ Nazirlər Soveti «SSRİ EA-sı və İttifaq respublikaları EA-larının fəaliyyətlərinin yaxşılaşdırılması tədbirləri haqqında» qərar qəbul etdi. Qərar SSRİ EA və İttifaq EA-larının bütün diqqətini təbiət elmləri (Riyaziyyat, Fizika, Kimya, Biologiya, Kainat və Yer haqqında elmlər) üzrə tədqiqatları daha da genişləndirməyə yönəltmələrini bir vəzifə kimi qarşıya qoyurdu. Həmin qərarda göstərilirdi ki, bəzi elmi idarələr (qərarda həmin idarələrin adları verilmişdir) EA-ların tabeliyindən çıxarılıb müvafiq nazirliklərə təhkim edilməlidirlər.
    Qərara uyğun olaraq 1964-cü ildə Azərbaycan Elmlər Akademiyasından Energetika İnstitutu Energetika və SSRİ-nin elektrikləşdirilməsi Dövlət İstehsalat Komitəsinə, Genetika və seleksiya İnstitutu, Eroziya bölməsi Azərb. SSR kənd təsərrüfatı məhsullarının tədarükü və istehsalı Nazirliyinə, Eksperimental və Klinik Tibb İnstitutu SSRİ Tibb Akademiyasına, Su problemləri İnstitutu Azərb. SSR Su Təsərrüfatı Nazirliyinə, Q.Zərdabi adına Tarix- təbiətşünaslıq Muzeyi S.M.Kirov ad. ADU-ya, Arxitektura və incəsənət İnstitutu , Azərbaycan Tarixi Muzeyi, N.Gəncəvi ad. Azərbaycan ədəbiyyatı Muzeyi Azərb. SSR Mədəniyyət Nazirliyinə təhkim edildi. Bununla əlaqədar olaraq həmin idarələrin nəzdində fəaliyyət göstərən kitabxanalar – 8 kitabxana Azərb. EA-nın kitabxana şəbəkəsindən kənarlaşdırıldı. Elə həmin dövrdə Neft-kimya prosesləri institutunun bazası əsasında iki yeni institut – Kimya texnologiyasının nəzəri problemləri İnstitutu və Aşqarlar Kimyası İnstitutu yaradıldı. Artıq 1965-ci ildən həmin institutların nəzdində iki müstəqil kitabxana fəaliyyət göstərirdi.
    1966-cı ildə Neft-kimya prosesləri İnstitutunun Sumqayıt filialı təşkil edildi. 
    Bundan başqa Neft və Qaz yataqlarının İşlənməsi İnstitutu Dərin Neft-qaz yataqları Problemləri İnstitutuna, Kimya İnstitutu – Qeyri-üzvi və Fiziki Kimya İnstitutuna, Şərqşünaslıq İnstitutu Yaxın və Orta Şərq Xalqları İnstitutuna çevrildi. İnstitutlarda aparılan bu dəyişikliklər onların nəzdində fəaliyyət göstərən kitabxanalara aid olmadı.
    Beləliklə, 1965-ci ildə Azərb. EA-da sahəvi kitabxanaların sayı 20-yə çatmışdı:
    1. Kimya elmləri üzrə – 4 kitabxana
    2. Fiziki-riyaziyyat və texniki elmlər üzrə – 4 kitabxana
    3. Yer haqqında elmlər – 3 kitabxana
    4. Biologiya elmlər üzrə – 4 kitabxana
    5. İctimai elmlər üzrə – 5 kitabxana
   

    Həmin kitabxanaların adları aşağıdakı cədvəldə öz əksini tapmışdır:   
	Елмляри адлары
	Китабханаларын адлары

	Кимйа елмляри
	1. Нефт-кимйа просесляри Институту няздиндя. 
2. Кимйа технолоэийасынын нязяри проблем- ляри Институту няздиндя.
3. Ашгарлар кимйасынын Институту няздиндя.
4. Гейри-цзви вя физики кимйа Институту няздиндя.

	Физика-рийазий- йат вя техникаи елмляр
	1. Рийазиййат вя механика Институту няздиндя.
2. Физика Институту няздиндя.
3. Кибернетика Институту няздиндя
4. Шамахы Астрофизика Рясядханасы няздин- дя

	Йер щаггында елм ляр
	1. Эеолоэийа Институту няздиндя.
2. Ъоьрафийа Институту няздиндя .
3. Дярин нефт-газ йатаглары проблемляри Институту няздиндя.

	Биолоэийа елмляри
	1. Ботаника Институту няздиндя.
2. Зоолоэийа Институту няздиндя.
3. Торпагшцнаслыг вя агрокимйа Институту няздиндя.
4. Физиолоэийа Институту няздиндя.

	 Иътимаи елмляр
	1. Тарих  Институту няздиндя.
2. Ядябиййат вя Дил Институту 
няздиндя.
3. Йахын вя Орта Шярг халглары Институту няздиндя.
4. Игтисадиййат Институту няздиндя.



    ETİ nəzdindəki kitabxanaların komplektləşdirilməsi əsasən Kitabxana kollektoru, Akademkitab və Azərkitab mağazaları vasitəsilə tematik plan və sifariş vərəqələri əsasında həyata keçirilirdi. Əsas tematik planlar hər ilin axırında əldə edilir və elmi işçilərin məsləhətlərinə uyğun olaraq sifariş tərtib olunurdu. Əgər hər hansı bir elmi kitab kollektor və ya mağazadan kənarda qalırdısa, o zaman həmin ədəbiyyat mübadilə vasitəsilə alınırdı.
    ETİ nəzdindəki kitabxanalarda cari komplektləşdirmədən başqa, əvvəllər nəşr edilmiş, lakin fonda olmayan lazımlı ədəbiyyatın alınmasına da xüsusi diqqət yetirlirdi. Belə kitablar əsasən bukinist mağazasından, nəşriyyatların anbarlarından və mübadilə vasitələrindən istifadə etməklə əldə olunurdu.
    Kitabxanaların fondları çox vaxt oxucuların bütün sifarişlərini lazımınca yerinə yetirə bilmirdi. Ona görə Kitabxanalararası abonement vasitəsilə lazımi ədəbiyyatı başqa Kitabxanalardan alıb oxucularına xidmət göstərirdilər.
    Şəhər daxilində sifarişlər ETİ nəzdindəki kitabxanaların özləri, başqa şəhərlərə isə Azərb. EA Əsaslı Kitabxanası həyata keçirirdilər. Lakin ETİ nəzdində elə kitabxanalar da var ki, onlar sərbəst surətdə başqa ölkələrdən ədəbiyyat ala bilirdi. Məsələn, Şamaxı Astrofizika Rəsədxanası Çexoslovakiya, Polşa, Almaniya Demokratik Respublikası, ABŞ, İngiltərə və başqa yerlərdən çoxlu jurnallar alırdı. 
    1967-ci ildə Fizika, Kimya, Kibernetika İnstitutlarının yeni binaya köçməsilə əlaqədar olaraq kitabxanalara rahat, geniş otaqlar ayrıldı. Burada oxu zalları, açıq rəf üsulu ilə fonddan istifadə etmək mümkün oldu, kataloq və kartotekalar müvafiq yerlərdə yerləşdirildi, oxuculara xidmət səviyyəsi xeyli yüksəldi. Belə ki, yeni ədəbiyyat haqqında məlumat vermək üçün bütün kitabxanalarda açıq rəf üsulu ilə yeni ədəbiyyatın sərgiləri, İnstitutun tematikası üzrə tez-tez mövzu sərgiləri təşkil edilirdi. 
    Bir sıra kitabxanalarda (Aşqarlar kimyası, Fizika və s.) «Yeni ədəbiyyat bülletenləri» çap edilir, bütün bu şöbə və laboratoriyalara paylanırdı. Əksər kitabxanalarda İnstitutun profilinə uyğun qəzet və jurnal məqalələrinin kartotekası tərtib edilirdi (İqtisadiyyat, Genetika və Seleksiya, Fizika, Botanika, Geologiya, Coğrafiya, Fiziologiya və s. institutları nəzdindəki kitabxanalarda).
    ETİ nəzdindəki kitabxanalar var gücü ilə öz institutlarının tədqiqat işlərilə bağlı bütün yeni ədəbiyytı çox aktiv təbliğ edirdilər. Bu baxımdan Əsaslı Kitabxana ilə ETİ kitabxanaları yerlərdə birgə tədbirlər – profil üzrə 5 illik ədəbiyyatın, xarici nəşrlərin sərgisi və s. keçirirdilər.
    Azərb. EA ETİ nəzdindəki kitabxanaların bu dövrdəki fəaliyyətlərini tam təsəvvür etmək üçün Fizika İnstitutu nəzdindəki kitabxanaların (müdiri E.A. Zeynalova) gördüyü işləri işıqlandırmaq yerinə düşərdi.
    Fizika İnstitutu nəzdindəki kitabxana 1946-cı ildə Azərb. EA Mərkəzi Kitabxanasından ayrılan fondun əsasında yaradılmışdır. Burada «Uspexi fiziçeskix nauk», «Texniçeskaə fizika», «Eksperimentalğnaə i teoretiçeskaə fizika» kimi qiymətli nəşrlərin tam komplekti mövcuddur. Kitabxananın komplektləşdirilməsinin əsas profili fizikadır (İnstitutun şöbə və laboratoriyalarının tematik işləri üzrə). Lakin əlaqədar elmlər üzrə (riyaziyyat, kimya, metalşünaslıq və s.) ədəbiyyatın komplektləşdirilməsinə də böyük diqqət yetirilirdi.
    Fondun ümumi sayı 32 000 nüsxə idi. Bundan başqa EA MK fizikaya aid bütün xarici dillərdə olan ədəbiyyatı müvəqqəti olaraq həmin kitabxanaya – oxucuların istifadəsinə verirdi. Kitabxanada iki nəfər – kitabxana müdiri və biblioqraf çalışırdı.
    1959-cu ildən Kitabxana fondundan açıq rəf üsulu ilə istifadə edilməyə başlanmışdır. Bütün fond köhnəlmiş və lazımsız ədəbiyyatdan təmizlənmiş və divar şkaflarında sistemli qaydada düzülmüşdür.
    Kitablar Onluq təsnifat sistemi ilə işlənirdi. Azərbaycan, rus və xarici dillərdə jurnallar oxu zalında xronoloji qaydada əlifba sırası ilə düzülmüşdü.
    Kitabxanada mikrofotosurətlər özünə məxsus yer tuturdu. İnstitutda fotolaboratoriya təşkil olunmuşdu. Kitabxanada mövcud olmayan lazımi ədəbiyyatın mikrofilmləri sifarişlə alınır və onların surətləri fotolaboratoriyada artırılıb oxucuların istifadəsinə verilirdi.
    Fotosurətlər jurnalların adı altında qovluqlarda saxlanılır və onlar əlifba sırası ilə düzülürdü. Moskvadan, Leninqraddan alınmış mikrofilmlər sürətlə işlənib kartotekada qeyd edilir və abonement vasitəsilə sifarişçi oxucuya təqdim olunurdu. Mikrofilmlər nömrələnmiş xüsusi qutularda saxlanılırdı.
    Kitabxanaya daxil olan bütün yeni ədəbiyyat işlənir, kataloq və kartotekalarda əks olunur, sonra isə «Yeni ədəbiyyat» sərgi rəfində nümayiş etdirilirdi. Yeni jurnallar hər gün sərgi rəfinə qoyulur və oxucuların istifadəsinə verilirdi. Bilavasitə əməkdaşların əksəriyyətinə lazım olan jurnal məqalələrinin fotosurəti çıxarılır və müvafiq oxuculara təqdim edilirdi.
    Kitabxananın məlumat-biblioqrafiya aparatında bütün ədəbiyyat öz əksini tapırdı. Kitabxanada aşağıdakı kataloq və kartotekalar mövcud idi:
    1. Azrbaycan, rus və xarici dillərdə kitabların əlifba kataloqu.
    2. Azərbaycan, rus və xarici dillərdə kitabların sistemli kataloqu.
    3. Nəşri davam edən və dövri mətbuat kartotekası.
    4. L.N.Lebedev ad. SSRİ EA–nın Fizika və Nüvə Tədqiqatları İnstitutundan alınan preprintlərin kartotekası.
    5. Kitabxanada olan bütün biblioqrafik göstəricilərin, həmçinin kitablardakı biblioqrafik məlumatların kartotekası.
    6. Mikrofilm və fotosurətlərin kartotekası.
    7. İnstitutda olan xarici dildə elmi məqalələrin tərcümələri kartotekası.
    8. Xarici jurnal məqalələrindən edilmiş mikrofilm, fotosurət və tərcümələr üzrə toplu əlifba kartotekası. Bu kartoteka 6–cı və 7–ci kartotekalara «açar» rolunu oynayırdı. Həmçinin yeni sifariş zamanı dubletə yol verməmək üçün bu kartoteka üzrə həmin mənbənin kitabxanada olub-olmaması müəyyənləşdirilirdi.
    9. «İnformaüionnıy ukazatelğ biblioqrafiçeskix spiskov i kartotek, sostavlennıx bibliotekami Sovetskoqo Soöza» vəsaiti əsasında İnstitutun profili üzrə biblioqrafik siyahı kartotekası.
    10. 1960 –cı ildən başlayaraq fizika elminin bütün bölmələri üzrə VİNİTİ, VQBİL çap kartoçkaları əsasında kartoteka.
    11. Ümumittifaq Kitab Palatasının çap kartoçkaları əsasında fizika üzrə bütün elmi məqalələrin kartotekası.
    VİNİTİ – VQBİL–in çap kartoçkaları 3 il müddətində (1960-1962–ci illər) kartoçkalardakı indekslər üzrə düzülmüşdür.
    İnstitutda keçirilən elmi seminarlarda mütəmadi olaraq yeni çap kartoçkalarının daxil olması barədə məlumat verilir və hər yeni kartoçka partiyaları tarixi qeyd edilən xüsusi ayarıclarda onlardan necə istifadə olunduğu da göstərilirdi.
    Lakin belə informasiya oxucular üçün o qədər də əlverişli deyildi. Kartoçkalarda indekslər çox xırdalanmadığından onlardan istifadə etmək oxucuların vaxtını çox alırdı.
    1963–cü ildən kitabxana 3 təşkilatdan – VİNİTİ–dən (seçmə yolla), VQBİL–dən (fizikaya aid) və Ümumittifaq Kitab Palatasından iki seriya (VIII – Ümumi təbiətşünaslıq və fizika-riyaziyyat elmləri, XV – radiotexnika, elektronika, rabitə) çap kartoçkaları alırdı. Lakin çap kartoçkalarının 70 faizindən çoxu İnstitutun profilinə uyğun gəlmirdi.
    İnstitutun Kitabxana Şurası biblioqrafa kömək məqsədilə İnstitutun elmi işlərinin tematikasını daha xırdalıqlara qədər aşkar etməyə kömək etdilər və beləliklə, daha bir kartoteka – 12-ci kartoteka yaranmağa başladı.
    12. Bu kartotekada bütün şöbə və laboratoriyalarda aparılan elmi işlərin mövzuları haqqında məlumat verilirdi. 
    Həmin kartotekada hər bir şöbə və laboratoriyada mövzu üzrə tərtib edilən biblioqrafik mənbələr öz əksini tapırdı.
    Bu kartotekadan istifadə edərək İnstitutun seminarlarında kollektiv və fərdi informasiyalar verilirdi.
    İnformasiyanı asanlaşdırmaqdan ötrü daha bir köməkçi kartoteka da yaradılmışdı ki, burada informasiya alan əməkdaşların familiyası və onu maraqlandıran mövzular qeyd olunurdu.
    Bu cür informasiya vermək kitabxana işçilərinə çətin olsa da, elmi işçilər üçün ən əlverişli xidmət növü idi.
    13. 1950-ci ildən aparılan İnstitut əməkdaşlarının çap əsərlərini əks etdirən kartoteka. Oxu zalında isə həmin əsərləri nümayiş edən stend yaradılmışdır.
    14. Bakı şəhəri kitabxanalarında fizika elminə aid olan jurnalların toplu kartotekası. Sifariş verilən jurnal kitabxanada olmayanda toplu kartotekadan həmin jurnalı hansı kitabxanada istifadə etməyin mümkünlüyünü müəyyən etmək olar. Əgər həmin jurnal Bakı şəhərində də olmazsa, onda Moskva və ya Leninqrad şəhəri kitabxanalarından KAA yolu ilə həmin materialı əldə etmək olurdu. 
    Yuxarıda adları çəkilən məlumat-biblioqrafiya aparatından nəinki İnstitutun bütün əməkdaşları, hətta respublikanın digər elmi ictimaiyyəti çox fəal surətdə istifadə edirdi.
    Kitabxana bibiloqrafik və informasiya xidmətini təkcə öz fondu əsasında deyil, həmçinin MK-nın və KAA yolu ilə Sovet İttiyaqının ən böyük kitabxanalarının fondlarından da fəal istifadə edir. Bütün istifadə olunan materiallar sistemli kataloqda öz əksini tapırdı.
    Başqa kitabxanalarla bu cür sıx əməkdaşlıq elmi işçilərin ən yeni ədəbiyyatdan səmərəli istifadə etməsinə və deməli, elmi işlərini müasir səviyyədə qurmağa imkan yaradırdı.
    Kitabxanada nə qədər yüksək səviyyəli əməkdaşlar olsa da, oxucu fəallarından istifadə etmədən işi lazımi səviyyədə qurmaq olmaz. Belə ki, ixtisasçıların köməyi olmadan düzgün olaraq kitab fondunu komplekləşdirmək, kataloqları tərtib etmək, biblioqrafik işləri yerinə yetirmək olmaz. Bu baxımdan ictimaiyyətin elmi kitabxanaların fəaliyyətində rolu böyükdür.
    Əsaslı kitabxana çoxdan elmi cəmiyyətlə əməkdaşlıq edir. Azərbaycan EA Rəyasət heyəti yanında yaranan kitabxana şurası EA kitabxanalarının bütün fəaliyyətinə rəhbərlik edir və onların işlərinin bir-birilə əlaqələndirir. Bu Şura ETİ nəzdindəki Kitabxana Şuralarına arxalanaraq öz işini qurur. ETİ nəzdindəki Kitabxana Şuraları isə öz kitabxanalarının işini İnstitutun elmi-tədqiqat fəaliyyətinə uyğun şəkidə qurmağa istiqamətləndirir.
    1967-ci ildə bir neçə elmi müəssisələr yeni binalara köçürüldülər. Yeni şərait kitabxanaların iş dairəsini genişlədirməyə böyük imkanlar yaratdı. Əsaslı kitabxana ilə sahəvi kitabxanalar arasındakı əlaqələr genişləndi, oxuculara xidmət yeni iş növləri ilə keyfiyyətcə zənginləşdi.
    Bəzi institutlarda Elmi-texniki informasiya şöbələri və patent qrupları yaradıldı. Əsaslı kitabxana bütün ETİ kitabxanaları üçün mərkəzləşdirilmiş halda xarici ədəbiyyatı komplektləşdirdi. Kitabxanaların bütün fəaliyyətləri oxuculara yüksək səviyyəli xidmət göstərməyə yönəldildi. Kitabxana işi üzrə elmi işlər aparıldı, oxucuların sifarişlərinə verilən rədd cavabları analiz edildi, fonda çatışmayan ədəbiyyatın alınması üçün tədbirlər planı hazırlandı. Bir sözlə, Əsaslı kitabxana ilə ETİ nəzdindəki kitabxanaların sıx əməkdaşlığında yeni bir mərhələ başlandı.
    28 oktyabr 1970-ci ildə Azərb. SSR EA-nın Rəyasət heyətinin qərarına əsasən 1971-ci il tarixdən İqtisadiyyat, Fəlsəfə və hüquq, Arxitektura və incəsənət, Yaxın və Orta şərq xalqları, Ədəbiyyat və Dilçilik İnstitutları nəzdində fəaliyyət göstərən kitabxanaların fəaliyyəti dayandırıldı və onların fondları Əsaslı kitabxananın fondlarına qarışdırıldı. Adları çəkilən institut kitabxanaları Əsaslı kitabxana ilə bir binada yerləşdiyinə görə onların fəaliyyəti məqsədəuyğun hesab edilmədi. Yenə həmin sərəncama uyğun olaraq 1971-ci ildən Əsaslı kitabxanaya Azərb. SSR EA-dakı bütün kitabxanaların fondlarını mərkəzləşdirilmiş surətdə komplektləşdirmək hüquqi verildi. Bütün elmi kitabxanaların profilinə uyğun olaraq və təkrarlığa yol verməmək məqsədilə Əsaslı kitabxana kitab fondlarının əsas istiqamətlərini müəyyənləşdirən «Komplektləşmənin toplu tematik planı»nı işləyib hazırladı. 1.1.1973-cü il tarixdən isə Azərb. SSR EA kitabxanalarında fondların uçotu SSRİ EA 11 may 1973-cü il tarixdə verdiyi 58-641 nömrəli sərəncama uyğun olaraq yeni təlimat əsasında aparılırdı. 
    Sov. İKP MK-nın 1974-cü ildə qəbul etdiyi «Zəhmətkeşlərin kommunist tərbiyəsində və elmi-texniki tərəqqidə kitabxanaların rolunu artırmaq haqqında» qərarı sosializm quruculuğunun növbəti mərhələsində kitabxanaların ideoloji, mədəni-maarif və məlumat funksiyalarını müəyyənləşdirdi və kitabxana işini müasir şəraitdə cəmiyyətdə həyata keçirilən mürəkkəb iqtisadi, siyasi və sosial vəzifələrin həllinə yönəltdi. Azərbaycan KP MK bu mühüm partiya sənədinin respublikamızda həyata keçirilməsi üçün ciddi işlər gördü.
    Bu qərardan çıxış edərək Azərb. SSR EA-nın Rəyasət heyəti 9 iyul 1974-cü il tarixdə müvafiq sərəncam verdi. Sərəncamda Əsaslı kitabxananın son dövrlərdə qazandığı böyük nailiyyətlər əks edilməklə yanaşı qərardan irəli gələn vəzifələr qarşıya qoyulurdu. Bu vəzifələr öz əksini «1971-1975-ci illərdə Əsaslı kitabxana fəaliyyətinin əsas inkişaf istiqamətləri» adlı sənəddə öz əksini tapmışdır. Burada mərkəzləşmənin yekunlaşdırılması, kitabxanaların məlumat fəaliyyətinin inkişafı ilə əlaqədar onların funksiyalarının əhəmiyyətli dərəcədə genişlənməsi, kitabxana fondlarının formalaşmasının əsaslı şəkildə yaxşılaşdırılması, depozitar kitabxana fondlarının yaranması, kitabxanaşünaslıq və biblioqrafiya sahəsində elmi-tədqiqat işlərinin, elmi-metodiki fəaliyyətin genişlənməsi, kitabxana-filialların işinin əlaqələndirilməsi və s. öz əksini tapmışdır.
    1976-cı ilin dekabrında Azərb. SSR EA Rəyasət heyəti 1972-ci ildən başlayan mərkəzləşdirilmə proseslərinin başa çatması haqqında sərəncam vermişdir.
    1974-cü ildə Dilçilik İnstitutu, 1975-ci ildə isə Ədəbiyyat İnstitutu yanında Əsaslı kitabxananın yeni filialları təşkil edilmişdi.
    1978-ci ildə Neft-kimya prosesləri İnstitutunun Sumqayıt Filialı Xlor üzvi sintez İnstitutuna çevrildi. Müvafiq olaraq İnstitutun kitabxanası Əsaslı kitabxananın növbəti filialı kimi fəaliyyətə başladı.
    Yenə həmin ildən Əsaslı kitabxananın fizika-riyaziyyat və biologiya təmayüllü filiallarında Azərb. SSR EA kitabxana fondlarının istifadəsinin effektliliyi və onların kompleks elmlər üzrə oxucu sorğuları ilə uyğunluğu adlı tədqiqat işləri aparıldı. Tədqiqatın nəticələri kitabxanaların gündəlik iş proseslərində tətbiq edildi.
    Sov. İKP MK-nın 1974-cü ilin sentyabrında qəbul etdiyi «Zəhmətkeşlərin kommunist tərbiyəsində və elmi-texniki tərəqqidə kitabxanaların rolunu artırmaq haqqında» və 1979-cu ilin aprel ayında «İdeoloji və siyasi tərbiyə işinin daha da yaxşılaşdırılması haqqında» qərarlarına isnad edərək elmin inkişafı naminə Əsaslı kitabxana onun filialları fondlarından yüksək dərəcədə qarşılıqlı və əlverişli surətdə istifadə olunmasına böyük imkanlar yaradılmışdır. Həmçinin 9 filialda – Qeyri-üzvi və Fizika-kimya, Neft-kimya prosesləri, Torpaqşünaslıq və aqrokimya, Kimya texnologiyasının nəzəri problemləri, Coğrafiya, Fizika, Geologiya, Botanika institutlarında və Azərbaycan tarixi muzeyində depozitar fondlar yaranmışdır. Başqa filiallarda da bu sahədə işlər görülməkdədir.
    1984-cü ildə Fizika İnstitutu nəzdində Fizika-kimyəvi biologiya bölməsi və orada Əsaslı kitabxananın yeni filialı təşkil edildi. 
    1985-ci ildə İqtisadiyyat İnstitutunda yeni kitabxana-filial yarandı.
    Beləliklə, ideologiya sahəsində Sov. İKP MK-nın qarşıya qoyduğu vəzifələrin – zəhmətkeşlərin yüksək ideyalılıq və kommunizmə sədaqət, sovet vətənpərvərliyi, sosialist beynəlmiləlçiliyi, əməyə və ictimai sərvətə şüurlu münasibət ruhunda tərbiyə etməyin, marksizm-leninizm ideologiyasının, partiya qərarlarının, elm, texnika yeniliklərinin, iqtisadi və peşə biliklərinin, qabaqcıl iş təcrübələrinin həyata keçirilməsindən Azərb. SSR EA kitabxana şəbəkəsinin özünə məxsus xüsusi yeri vardır. Bununla belə Sov. İKP və Sovet dövlətinin irəli sürdüyü və konkret tədbirlər proqramı əsasında həyata keçirməyə çalışdığı, bütün sovet xalqının ən şüurlu və fəal üzvlərini özündə birləşdirən yenidənqurma xətti kitabxanaların, o cümlədən, Azərb. EA kitabxana şəbəkəsinin inkişafına, fəaliyyətinə öz təsirini göstərdi.
    «Yenidənqurmanın zəruriliyi cəmiyyətin inkişafında artan ziddiyyətlərdən irəli gəlmişdir. Həmin ziddiyyətlər tədricən yığılıb vaxtında öz həllini tapmayaraq əslində böhranqabağı formalar kəsb edir». Yenidənqurmanın son məqsədi də məhz bu ziddiyyətləri, onları yaradan sosial-iqtisadi səbəbləri aradan qaldırmaqdan, «… ölkənin həyatının bütün tərəflərini dərindən yeniləşdirməkdən, sosializmdə ictimai təşkilatın ən müasir formalarını yaratmaqdan, iqtisadi, sosial-siyasi və mənəvi sahələrdə quruluşumuzun humanist xarakterini ən dolğun şəkildə açıb göstərməkdən ibarətdir». Beləliklə, partiyanın yenidənqurma siyasətinin tərkib hissələrindən biri olan kitabxanaların yenidən qurulmasını, onların dövrün tələb etdiyi səviyyəyə uyğun fəaliyyət göstərməsinə yönəldilməsini əvvəldə qeyd edilən ziddiyyətlərin aradan qaldırmasının mühüm vasitələrdən biri kimi qiymətləndirmək lazımdır.
    Keçid dövrünün ziddiyyətləri, respublikamızın müstəqillik qazanması, müharibə şəraiti – bütün bunlar son vaxtlar xalqımızın üz-üzə dayandıqları reallıqlardır. Bu reallıqlar içərisində iqtisadi, sosial-siyasi və mənəvi sahələrdə müvəffəqiyyətlərin qazanması o qədər də asan deyildir. Kitabxanaların fəaliyyətində bu çətinliklər hər gün qarşıya çıxır. Odur ki, Mərkəzi Elmi Kitabxananın müdiriyyəti EA-nın rəhbərliyi ilə razılaşaraq filiaların yenidən şəbəkəyə çevrilməsini qərara aldılar. Beləliklə, 1992-ci ildən filialların ştatları müvafiq institutlara qaytarıldı, onlara müstəqil surətdə ədəbiyyat komplektləşdirmək hüquqi verildi. Bununla belə Mərkəzi Elmi Kitabxana şəbəkələrə ancaq xarici dildə ədəbiyyatı komplektləşdirmək və metodiki cəhətdən rəhbərlik etməklə onların fəaliyyətini istiqamətləndirməkdə davam edir.
    Beləliklə, Azərb. EA-da kitabxana şəbəkəsinin yaranması, genişlənməsi və bununla bağlı kitab fondlarının keyfiyyətcə yaxşılaşdırılması, oxuculara xidmətin yeni formalarından yaradıcı surətdə istifadə, yüksək səviyyəli oxucu fəallarının kitabxana işlərilə yaxından əlaqəsi – EA kitabxana sisteminin böyük nailiyyəti idi.
    АМЕА-нын сащяви китабханаларынын артымы  диаграммасы

	Щансы илдя йараныб
вя йахуд ляьв едилиб
	Щансы елми мцяссисянин няздиндя китабхана
йараныб вя йа ляьв едилиб

	1
	2

	1936
	Ботаника Институту
Ядябиййат вя Дил Институту
Тарих, Археолоэийа вя Етнографийа Институту
Кимйа лабораторийасы

	1937
	Азярбайъан тарихи музейи
Тябиятшцнаслыг-тарих музейи
Зоолоэийа Институту
Ъоьрафийа бюлмяси
Эеолоэийа бюлмяси
Енерэетика бюлмяси

	1939
	Игтисадиййат бюлмяси

	1940
	Лцьятляр бюлмяси
Торпагшцнаслыг Институту
Дил Институту

	1944
	Физика Институту
Рийазиййат Институту

	1945
	Низами адына Ядябиййат музейи
Фялсяфя Институту
Ядябиййат вя Дил Институтлары китабханалары бирляшдирилир.
Азярбайъан Инъясяняти Институту

	1947
	Физика Институту иля Рийазиййат Институту   бирляшдириляряк Физика вя Рийазиййат Институту йаранды
Нефт  Институту
Експериментал Тибб Институту
Ядябиййат вя Дил Институтлары китабханалары айрылыр

	1947
	Дилчилик Институту
Кировабад
Степанакерт

	1949
	Експериментал Тибб Институтундакы китабхана ляьв едилир

	1951
	Торпагшцнаслыг Институту
Закатала зона тяърцбя стансийасы
Лянкяран зона тяърцбя стансийасы
Ядябиййат вя Дил Институтлары китабханалары йенидян 
Бирляшдирилир

	1952
	Тарих вя Фялсяфя Институтлары китабханалары бирляшдирилир
Гусарчай зона тяърцбя стансийасы

	1955
	Торпагшцнаслыг Институту китабханасы ляьв едилир

	1956
	Гусарчай зона тяърцбя стансийасынын китабханасы ляьв 
едилир.
Закатала  зона тяърцбя стансийасынын китабханасы ляьв едилир
Лянкяран  зона тяърцбя стансийасынын китабханасы ляьв едилир

	1959
	Шамахы Астрофизика рясядханасы
Нефт-кимйа просесляри Институту
Эенетика Институту

	1960
	Нефт вя газ йатагларынын ишлянмяси Институту 
Шяргшцнаслыг Институту
Физиолоэийа бюлмяси
Физика вя Рийазиййат Институту китабханасы
Физика Институту вя Рийазиййат вя Механика Институтлары  китабханасына айрылыр
Нефт Институту Нефт-кимйа просесляри Институту адланыр Мцвафиг олараг китабхана щямин Институтун няздиндя 
щесаб едилир
Степанакерт елми база китабханасы ляьв едилир.
Кировабад елми база китабханасы ляьв едилир.
Азярбайъан тарихи музейи вя Тарих Институту китабханалары бирляшдирилир
Фялсяфя бюлмясинин китабханасы Тарих Институтундан айрылыр.

	1961
	Ерозийа бюлмяси
Щесаблама мяркязи бюлмяси
Експериментал вя клиник тибб бюлмяси 

	1962
	Су проблемляри бюлмяси
          –  Низами адына Ядябиййат Музейи
          –  Азярбайъан тарихи музейи
Ашаьыдакы идарялярин няздиндяки китабханалар ляьв 
едилир:
           –  Архитектура вя инъясянят Институту
· Эенетика вя селексийа Институту
· Енерэетика Институту
· Су проблемляри бюлмяси
· Ерозийа бюлмяси
· Експериментал вя клиник тибб бюлмяси
· Тябиятшцнаслыг–тарих музейи

	1964
	Институтларын адлары дяйишдириляркян мцвафиг олараг китабханалар щямин идарялярин няздиндя адланыр:
· Щесаблама мяркязи китабханасы Кибернетика Институту китабханасы адланыр
· Шяргшцнаслыг Институтунун китабханасы Йахын вя Орта Шярг Халглары Институту китабханасы адланыр
· Кимйа Институту китабханасы Гейри-цзви вя Физики Кимйа Институтунун китабханасы адланыр
· Нефт вя газ йатаглары Институтунун китабханасы Дярин Нефт-Газ Йатагларынын Проблемляри Институтунун китабханасы адланыр.

	1965
	Кимйа технолоэийасынын нязяри проблемляри Институту
Кимйа вя ашгарлар Институту

	1968
	Ашаьыдакы елми мцяссисялярдя йенидян китабхана йарадылды:
· Архитектура вя инъясянят Институту
· Эенетика вя селексийа Институту
· Азярбайъан Тарихи Музейи

	1971
	Ашаьыдакы Институтларын няздиндяки китабханалар ляьв едилди:
· Игтисадиййат
· Фялсяфя вя щцгуг
· Архитектура вя инъясянят
· Ядябиййат
· Дилчилик
· Йахын вя Орта Шярг халглары

	1973
	15 китабхана филиала чеврилди

	1974
	Дилчилик Институтунда филиал тяшкил едилди

	1975
	Ядябиййат Институтунда филиал ачылды

	1977
	Мяркязляшмя просесляри баша чатды

	1978
	Нефт-кимйа просесляри Институтунун Сумгайыт филиалы 
Хлор-цзви синтези Институтуна чеврилди

	1982
	25 филиал фяалиййят эюстярирди

	1984
	Физика Институту няздиндя Физика-кимйяви биолоэийа бюлмяси 
Молекуллар биолоэийа вя молекуллар эенетика бюлмяси адланды

	1987
	Игтисадиййат Институтунда филиал тяшкил едилди

	1988
	27 филиал фяалиййят эюстярирди

	1992
	МЕК вя онун филиаллары йенидян АМЕА-нын китабхана  
шябякясиня чеврилдиляр

